
Kumtesë për shtyp  
 
Asistenca e ShBA-ve ndihmoi mbarimin e shkollës së mesme për 198 
nxënës romë  
 
Gjatë katër viteve të fundit Programi për arsimimin e romëve pranë USAID-it  ka siguruar 
bursa dhe ndihmë në shkollim për pothuajse të gjithë nxënësit romë në tërë vendin të 
cilët e kanë filluar shkollimin e mesëm në vitin 2004. Pas katër viteve të ndihmës, 198 
nxënës romë me sukses e kanë mbaruar shkollimin e tyre të mesëm, ku 47 nxënës 
mbaruan shkollim trevjeçar profesional dhe 151 mbaruan katër vite të plota të shkollimit 
të mesëm. Më tej, 65 prej tyre janë regjistruar nëpër universitete. Populli amerikan, 
përmes Programit për arsimimin e romëve pranë USAID-it, kanë investuar rreth 1.000.000 
dollar amerikan në përgatitjen e programit të shkollave të mesme, i cili, përskaj bursave, 
ka përfshirë mësim plotësues, ndihmë akademike dhe trajnim të arsimtarëve. USAID 
është pjesë e Misionit të ShBA-ve në Maqedoni.    
 
Në ceremoninë e festimit të maturës së nxënësve, Ambasadori i ShBA-ve z. Filip Riker 
paralajmëroi vazhdimin e programit të bursave për grup të ri të nxënësve të përbërë 
nga 120 romë - nxënës në shkollat e mesme duke filluar nga viti shkollor 2008/09. “Ne 
jemi duke pritur më shumë e më shumë nxënës romë në shkollat e mesme dhe të 
diplomuar nga universitetet në vitet e ardhshme. Ne jemi të lumtur që jemi dëshmitar të 
numrit të madh të romëve të arsimuar të cilët do të kontribuojnë në zhvillimin e 
Maqedonisë. Ne besojmë se kjo masë e madhe dhe serioze e romëve të arsimuar do ta 
përmirësojnë gjendjen e tyre në shoqëri dhe do të dëshmojnë se zinxhiri i varfërisë dhe i  
përjashtimeve mund të ndërpritet,” tha Ambasadori i ShBA-ve z. Filip Riker.  
 
Programi për Arsimimin e Romëve është i zbatuar nga ana e Fondacionit Instituti  
Shoqëria e Hapur (FOSIM), përmes intervenimeve bashkëkohore edukative që nga 
edukimi para-shkollor deri në universitet. Ky program punon në përmirësimin dhe 
mbajtjen e të arriturave akademike të të rinjve romë. Si shtesë për ndihmën e nxënësve 
të shkollave të mesme, Programi për arsimimin e romëve pran USAID-it është duke 
përgatitur 250 fëmijë romë të moshës para-shkollore që të hyjnë në shkollë fillore, duke 
ju siguruar ndihmë pas shkollës dhe ndihmë në mësim plotësues për 740 nxënës të 
shkollave fillore, si dhe ndarje të bursave, ndihmë në mësime dhe ndihmë akademike 
për 60 studentë në universitete.  
 
 
 
 



 
 

 
 

 
SHËNIM PËR REDAKTORËT:     
Populli amerikan, përmes USAID, ka investuar afro 500 milionë dollarë në Maqedoni që 
nga viti 1993. USAID po zbaton projekte të cilat po krijojnë vende të reja të punës, 
zvogëlojnë korrupsionin dhe përgatisin studentët e Maqedonisë për fuqi pune. Këto 
nisma përmirësojnë cilësinë e jetës dhe përkrahin kalimin e Maqedonisë kah një 
demokraci e qëndrueshme. USAID siguron ndihmë ekonomike dhe humanitare në më 
shumë se 100 vende. Për më tepër informata ju lutemi vizitoni 
http://macedonia.usaid.gov.  
 


